
VISIT SUÐUROY TVØROYRI
Tvørávegur 37 - 800 Tvøroyri
Tlf. 611080 - info@tvoroyri.fo

UPPLATINGARTÍÐIR:
1. mei til 31. august:
Mánadag-fríggjadag kl. 8-16.

1. SEPTEMBER TIL 30. APRÍL ER OPIÐ:
Mánadag-hósdag 	 kl. 8.00-12.00 og 13.00-16.00
Fríggjadag er opið 	kl. 8.00-12.00 og 13.00-15.00
 
VISIT SUÐUROY VÁGUR
Vágsvegur 7 - 900 Vágur
Tlf. 239390 - info@vagur.fo

UPPLATINGARTÍÐIR:
Mánadag: 	 kl. 10.00 – 18.00
Týsdag:	 kl. 10.00 – 16.00
Mikudag: 	 kl. 10.00 – 16.00
Hósdag: 	 kl. 10.00 – 16.00
Fríggjadag:	 kl. 10.00 – 16.00
Leygardag: 	 kl. 10.00 – 14.00

GISTINGARMØGULEIKAR:
Hotel Tvøroyri
Hotel Bakkin
Frítíðarhús (spyr Visit Suðuroy)
Bed & Breakfast (spyr Visit Suðuroy)

MATARSTØÐ:
Báran, Vágur
Bryggin 1, Vágur
Cafe Mormor, Tvøroyri
Glasstovan, Tvøroyri
Hotel Bakkin, Vágur
Matstovan, Porkeri
Pizzaria á Tvøroyri
Seglloftið, Tvøroyri

KAMPINGPLÁSS:
Skótahúsið í Vági (bert tjøld)
Skótahúsið á Tvøroyri (bert tjøld)
Kampingplássið í Hvalba
Kampingplássið í Trongisvági
Kampingplássið Vágseiði

Útsýnisstøð:
Suðuroyggin er serstak­
liga vøkur, og tað finn­
ast óteljandi støð kring 
alla oynna, sum eru lætt 
atkomulig, og har út­
sýnið er framúr gott og 
náttúran stórsligin. Til 
dømis kunnu nevnast 
Akraberg, Fiskieiði, Beini­
svørð, Lopranseiði og 
Hvannhagi.

Á heimasíðuni hjá Visit 
Suðuroy ber til at fáa 
íblástur til slík vitjunar­
verd støð, og nærri kunn­
ing um hesi støð.

Søgulig støð:
Nógv søgulig støð eru í 
Suðuroynni. Til dømis 
kann man fara á vitjan í 
kolaminunum í Hvalba, 
og sum framvegis eru í 
nýtslu. Tú kann fáa meiri 
kunning og gera nærri av­

talu við at tosa við Visit 
Suðuroy.

Eisini er eitt hugskot 
at vitja minnismerki 
yvir Sigmund Brestisson 
í Sandvík ella at síggja 
Turkagravirnar í Hvalba. 
Søgnin sigur, at nógvir 
sjórænarar úr Turka­
landi gjørdu um seg í 
Suðuroynni, og sambært 
søgnini lupu trý sjó­
rænaraskip á Hvalba í 
1629. Tá ið tey fóru avstað 
aftur, rendu tvey av skip­
unum á nøkur sker uttan 
fyri Hvalba og vóru 
knúst í briminum. Eini 
300 sjórænarar lótu lív 
og skolaðu upp á land, og 
turkagrøvirnar eru har, ið 
teir sigst vera grivnir.

Flaggsøga Føroya 
hevur røtur í Suðuroynni, 
og tí er eisini áhugavert 
at leita sær ein túr til 

Fámjins og hyggja inn í 
kirkjuna, har tað fyrsta 
føroyska flaggið hongur.

Gongutúrar:
Suðuroyggin er sera væl­
egnað til gongutúrar. Ein 
tann kendasti túrurin í 
oynni man vera túrurin 
í Hvannhaga, sum er ein 
náttúruperla uttan líka, 
men nógvir aðrir møgu­
leikar eru eisini.

Ein lættur túrur er til 
dømis túrurin út á vest­
ursíðuna av oynni vestan 
fyri Sandvík at hyggja 
at Ásmundarstakki. Ein 
ógvuliga stórbær sjón.

Nógvir møguleikar 
eru at ganga bæði styttri 
og longri túrar, og eisini 
lættar ella tungar túrar. 
Nærri kunning um hesar 
møguleikar fáast frá Visit 
Suðuroy, sum eisini kann 

greiða frá, nær tað er 
neyðugt at hava staðkend 
fólk við sær.

Skipaðar útferðir:
Umframt teir túrar sum 
fólk hvør sær kunnu 
gera, skipar Visit Suðuroy 
saman við lokalum veitar­
um eisini fyri ymiskum 
túrum við ferðaleiðara. 
Millum annað er sera væl 
umtókt at fara bátatúrar 
kring oynna.

Føroyingar kunnu eins 
væl og útlendingar gera 
sær dælt av hesum møgu­
leika, og um man hevur 
ynski um at gera ein túr 
sjálvur við ferðaleiðara, 
so er hetta eisini ein 
møguleiki, sum Visit 
Suðuroy kann hjálpa við.

Visit Suðuroy 
Upplivingar


